
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱ-

ԿԱՆԻ ՀՈԿՏԵՄԲԵՐԻ 8-Ի N 1179-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Համաձայն «Պետական նպաստների մասին» Հայաստանի Հանրապետության օրենքի 6-րդ հոդվածի 4-րդ մասի և  «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի հոկտեմբերի 8-ի «Չաշխատող անձին մայրության նպաստ նշանակելու և վճարելու կարգը հաստատելու մասին» N 1179-Ն որոշման (այսուհետ՝ Որոշում) 1-ին կետի 3-րդ ենթակետը և N 3 հավելվածը ճանաչել ուժը կորցրած:

2. Որոշման N 1 հավելվածում.

1) 4-րդ կետի «գ» ենթակետից հանել «նպաստը վճարելու եղանակը, իսկ նպաստն անկանխիկ եղանակով վճարելու դեպքում՝» բառերը,

2) 7-րդ կետը շարադրել հետևյալ խմբագրությամբ.
«7. Հղիության 154-րդ օրը և 154 օրից հետո՝ մինչև հղիության և ծննդաբերության արձակուրդի իրավունք ունենալու ժամանակահատվածի առաջին օրը, վաղաժամ ծննդաբերելու դեպքում մայրության նպաստը տրվում է 70 օրվա համար` հաշված երեխայի ծննդյան օրվանից (ներառյալ այն դեպքը, երբ երեխան ծնվել է մահացած): Այս դեպքում ներկայացվում է վաղաժամ ծննդաբերելու մասին փաստաթուղթ:».

3) 15-րդ կետը շարադրել հետևյալ խմբագրությամբ.
«15. Մայրության նպաստը վճարվում է անկանխիկ եղանակով:».
4)  16-րդ կետում «անկանխիկ» բառը փոխարինել «շահառուի բանկային հաշվին փոխանցելու» բառերով, հանել «կանխիկ եղանակով» բառերը, իսկ «լիազորագիր:» բառը փոխարինել «լիազորագիր: Շահառուի տված՝ նպաստը դիմո​ղին վճարելու վերաբերյալ նոտարի վավերացրած կամ դրան հավասարեցված լիազորագիր ներկայացնելու դեպքում նպաստը վճարվում է լիազորված անձի բանկային հաշվին փոխանցվելու միջոցով:» բառերով.
5) 17-րդ կետում «շահառուի» բառից հետո լրացնել «կամ նրա լիազորած անձի» բառերով. 
6) 18-րդ կետը ճանաչել ուժը կորցրած:

3. Որոշման N 2 հավելվածում`

1)  2-րդ կետի 2-րդ ենթակետի առաջին և երկրորդ նախադասություններում, 7-րդ կետի 3-րդ ենթակետում, 8-րդ կետի 1-ին և 4-րդ ենթակետերում և 17-րդ կետում «ավանդային» բառը փոխարինել «բան​կային» բառով.

2) 6-րդ կետում «ծառայությունները» բառը փոխարինել «ծառայությունները (այդ թվում՝ լիազոր մարմնի տրամադրած տվյալների հիման վրա ծնողի կամ նրա լիազորված անձի անվամբ բանկային հաշիվ բացելը և սպասարկելը)» բառերով.
3) պայմանագրի օրինակելի ձևի հավելվածի 2-րդ և 3-րդ կետերը «Շահառուի» բառից հետո լրացնել «կամ նրա լիազորած անձի» բառերով:
4. Սույն որոշումն ուժի մեջ է մտնում պաշտոնական հրապարակման օրվան հաջորդող 10-րդ օրվանից:
ՏԵՂԵԿԱՆՔ

«Հայաստանի Հանրապետության կառավարության 2015 թվականի հոկտեմբերի 8‑ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

Ներկայացվող նախագիծը միտված է ՀՀ պետական բյուջեի ծախսերի արդյունավետության բարձրացմանը:

1.1. Կարգավորման հարաբերությունների ներկա վիճակը և առկա խնդիրները

ՀՀ կառավարության 2015 թվականի հոկտեմբերի 8‑ի N 1179-Ն որոշմամբ սահմանված է  չաշխատող անձին մայրության նպաստ նշանակելու և վճարելու կարգը, լիազոր մարմնի և բանկի միջև կնքվող` մայրության նպաստն անկանխիկ եղանակով վճարելու ծառայությունների մատուցման մասին պայմանագրի օրինակելի ձևը և լիազոր մարմնի և վճարահաշվարկային կազմակերպության միջև կնքվող` մայրության նպաստը կանխիկ եղանակով վճարելու ծառայությունների մատուցման մասին պայմանագրի օրինակելի ձևը:

Համաձայն հաստատված կարգի՝ մայրության նպաստը վճարվում է կանխիկ կամ անկանխիկ եղանակով` շահառուի ընտրությամբ:

 Մայրության նպաստը կանխիկ եղանակով վճարելու համար սահմանված է միջնարդավճար՝ շահառուին տրամադրված նպաստի գումարի մեկ տոկոսի չափով:
Ըստ այդմ, ՀՀ պետական բյուջեով մայրության նպաստը կանխիկ եղանակով վճարելու համար նախատեսված է շուրջ 40 մլն. դրամ:
Մայրության նպաստը անկանխիկ եղանակով վճարելու ծառայությունները բանկերը մատուցում են անվճար:

Միաժամանակ, հարկ է նկատի ունենալ, որ.

1) մայրության նպաստը նշանակելու դիմումը և անհրաժեշտ փաստաթղթերը կարող է ներկայացնել ցանկացած անձ,

2) կան բանկեր, որոնք պարտավորվել են լիազոր մարմնի տրամադրած տվյալների հիման վրա շահառուի անվամբ անվճար բացել բանկային հաշիվ և այդ հաշվում մուտքագրել նպաստի գումարը:

1.2. Առկա խնդրի առաջարկվող լուծումը

Հաշվի առնելով վերը նշվածը՝ առաջարկվում է համապատասխան փոփոխություններ և լրացումներ կատարել Հայաստանի Հանրապետության կառավարության 2015 թվականի հոկտեմբերի 8‑ի N 1179-Ն որոշման մեջ:
2. Կարգավորման առարկան

Ներկայացվող նախագծով առաջարկվում է սահմանել, որ մայրության նպաստը վճարվում է բացառապես անկանխիկ եղանակով:

3. Իրավական ակտի կիրառման դեպքում ակնկալվող արդյունքը

Իրավական ակտի կիրառման արդյունքում կբացառվեն նշված գումարները շահառուին տրամադրելու փոխհարաբերություններում կոռուպցիոն ռիսկերը:

Միաժամանակ, կխնայվեն ՀՀ պետական բյուջեով մայրության նպաստը վճարելու համար հատկացված միջոցները՝ շուրջ 40 մլն. դրամ:

ՏԵՂԵԿԱՆՔ

«Հայաստանի Հանրապետության կառավարության 2015 թվականի հոկտեմբերի 8‑ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության կառավարության 2015 թվականի հոկտեմբերի 8‑ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի ծախսերը կկրճատվի շուրջ 40 մլն. դրամով:

ՏԵՂԵԿԱՆՔ

«Հայաստանի Հանրապետության կառավարության 2015 թվականի հոկտեմբերի 8‑ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2015 թվականի հոկտեմբերի 8‑ի N 1179-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

